
Lokeshvara Shatakam

லோகேஶ்வரஶதகம்

ௐ நமோ லோகநாதா²ய ।
பா⁴ஸ்வந்மாணிக்யபா⁴ஸோ முகுடப்⁴ரு’தி நமந்நாகநாதோ²த்தமாங்கே³
ப⁴க்திப்ரஹ்வே ஸரோஜாஸநஶிரஸி ஹஸந்மாலதீமாலிகாப: ⁴ ।
மௌலௌ மீலந்ம்ரு’கா³ங்கா³மக்ரு’ஶகபிஶதாம் ஶாம்ப⁴வே ஶாதயந்த்யோ
லோகே லோகேஶபாதா³மலநக²ஶஶப்⁴ரு’த்காந்தய:ஸந்து ஶாந்த்யை ॥ 1॥
நிர்தூ⁴தா தூ⁴ர்ஜடீந்தோ³ர்ந க²லு படு ஜடாபிங்க³மாஸங்க³ஶாரை:
ஸாரைராராந்மயூகை²ர்ந ச ஹரிமுகுடாமந்த³மாணிக்யபா⁴பி:⁴ ।
காலிம்நோ நாபி லீநா விபு³த⁴க³ணலலத்குந்தலாலீநலீநால்
லோகேஶ்வர்யோऽநிவார்யாஶ்சரணநக²ருச:ஸந்து வோ த்⁴வாந்தஶாந்த்யை ॥ 2॥
பர்யாப்தோதா³ரகோஷஸ்பு²டதரகமலாபோ⁴க³ஸம்பத்திஹேது-

ர்தூ³ரீபூ⁴தப்ரியாணாமபஹ்ரு’தவிஷமாதங்கஶங்கா ஜநாநாம் ।
ந க்ஷிப்தாலங்க⁴நைரப்யுபஶமிததமோது³ர்க்³ரஹோத்³பூ⁴தபீ⁴தி-
ர்லோகேஶாங்க்⁴ர்யோரபூர்வா நக²ஶிஶிரரூசாம் சந்த்³ரிகா வ: புநாது ॥ 3॥
நி:ஶேஷம் க்லேஶராஶீந்த⁴நத³ஹநமஹாபாவகோச்சை: ஶிகா² வோ
லீலாலோகாஸ்த்ரிலோக்யாமபஹ்ரு’தக³ஹநாப³த்³த⁴மோஹாந்த⁴காரா: ।
வஹ்நிஸ்கந்தே⁴ஷ்வப³ந்த்⁴யா நரகபு⁴வி ஸுதா⁴வாரிவிஸ்தாரதா⁴ரா:
ஸம்ஸாரீம் ஸம்ஹரந்தாம் நக²நிவஹருச: பத்³மப்⁴ரு’த்பாத³ஜாதா: ॥ 4॥
ஸ்வச்ச²ந்த³ச்சே²தி³வாஞ்ச்சா²விதரணசதுராசிந்த்யசிந்தாமணீநாம்
உத்³கா³டா⁴தங்கஶங்கோத்³க³மஶமநமநோஹாரிணீ ஹாரபா⁴ஸாம் ।
ஸ்பஷ்டாவிர்பூ⁴தநாநாகு³ணநிவஹத்⁴ரு’தாத³ர்ஶபி³ம்ப³ச்ச²வீநாம்
சா²யா வ: பாது லோகேஶ்வரசரணபு⁴வாமுந்மயூஉகா² நகா²நாம் ॥ 5॥
நாத²ஸ்யோத³ஞ்சது³ச்சாமிதருசிருசிபீ⁴ ரோசமாநோருசூடா³-
ரோசிஷ்ணோருச்சகாஸச்சரணநக²ருசாம் ஸஞ்சயோऽஸௌ சிரம் வ: ।
அத்யுச்சீயாத் தத³ர்சாசதுரஸுரஶிரஶ்சாருரத்நோச்சயோச்சை-
ர்நாநாநிஶ்சாரிரோசிஶ்சயரசிதஶசீருச்யசாபோபசார: ॥ 6॥

லோகேஶ்வரஶதகம்

ஶ்ரீமத்³போ⁴கோ³ந்நதீநாமபி⁴மதவிஷயப்ராப்திதா³நாத³ஹீநாம்
ஸேவாபா⁴ஜாம் ஸமந்தாத³விசலிதருச: ப்ரீதிமுத்பாத³யந்த: ।
வைமல்யாதுல்யபி³ம்போ³பஹஸிதஶஶிந: ஶாதிதத்⁴வாந்ததோ³ஷா-
ஸ்தோஷம் மாணிக்யதீ³பா இவ த³த³து நகா:² பத்³மபாணே: பதோ³ர்வ: ॥ 7॥
ராஜத்³ராஜீவபாணேர்நக²நிவஹருசாம் பாத³பத்³மோத்³ப⁴வாநாம்
உத்³பே⁴தோ³ பே⁴த³கோऽஸௌ ப⁴வது ப⁴வபி⁴யாம் நிர்ப⁴ராணாம் ப⁴ரம் வ: ।
ஜாதஸ்தத்³தே³ஹபூ⁴மேசவிரதகருணாவாரித³த்தோபகாரோ
யோऽநல்ப: கல்பவ்ரு’க்ஷாங்குரநிகர இவோபாத்தவிஜ்ஞாநபீ³ஜ: ॥ 8॥
லோகேஶஸ்யாங்க்⁴ரிபத்³மப்ரப⁴வநக²ருசோ த³த்தமாராரிஸேநா-
ஸந்த்ராஸா: ஶோணதூணோந்முக²நிஹிதப²லாமோக⁴பா³ணாம்ஶுஶோபா: ⁴ ।
ஶஶ்வத்ஸம்ஸாரகோ⁴ராவடபதிதஜநோத்தாரணாஸஜ்ஜரஜ்ஜு-
ப்ராரோஹா ரோஹயந்தாம் து³ரதி⁴க³மமஹாஸம்பது³ச்சை: பத³ம் வ: ॥ 9॥
பா⁴ஸ்வந்த: க்லேஶகர்மஶ்ரமவிவஶஜக³த்தாபவிச்சே²த³ஶூராம்
தூ³ராத்³தோ³ஷோபலப்³தே: ⁴ படுபு³த⁴கு³ரவஸ்தாரகா யே ஜநஸ்ய ।
ஸாந்த்³ராநந்த³ம் த³தா³நா:ஸகலஶஶத⁴ரஶ்ரீப்⁴ரு’தோ நிஷ்கலங்கா-
ஸ்தே வஶ்சிந்தாமசிந்த்யா: கமலகரநகா:² பாத³ஜாதா ஜயந்து ॥ 10॥
பா⁴ஸ்வத்க²ண்டே³ந்து³க²ண்டை³ரபசிதிரசநா கிம் க்ரு’தா ஶம்பு⁴நேயம்
ந்யஸ்தா ரத்நாவளீ வா கிமு நிரதிஶயோத்கண்ட²யா போ³தி⁴லக்ஷ்ம்யா ।
தே³வைர்தி³வ்யாத்³பு⁴தாநாமஸமஸுமநஸாம் லம்பி³தா மாலிகா நு
ப்ரீயாத்பங்க்திர்நகா²நாமிதி ஜநிதமதிர்லோகநாதா²ங்க்⁴ரிஜா வ: ॥ 11॥
க்வாயம் ராஜீவஜந்மா நமத³மரஶிரஸ்துங்க³மாணிக்யஶய்யா-
ஶஶ்வத்ஸுப்தாங்க்⁴ரிரேணு: க்வ ச த⁴ரணிதலாலம்ப³மௌலிப்ரணாம: ।
இத்த²ம் ஸஞ்ஜாதஹாஸா இவ ருசிநிசயைர்த³ந்துரா யே து³ரந்தா
த்⁴வாந்தச்சே²தா³ய லோகேஶ்வரசரணப⁴வாஸ்தே நகா² வோ ப⁴வந்து ॥ 12॥
ஶூராஸ்தாபாபஹாரே ஶிஶிரதரஸுதா⁴ஶீகராஸாரகாரா:
ப்ராகாரா: க்ரூரதூ³ரப்ரஸரது³ருஶராஸாரமாராபகாரே ।
ஸம்ஸாராகாரகாராக்³ரு’ஹப்³ரு’ஹது³த³ரோதா³ரது:³க²ப்ரகாரம்
கோ⁴ரம் வ:ஸம்ஹரந்தாம் சரணநக²ருச:ஶ்ரீகரா: பத்³மபாணே: ॥ 13॥
பா⁴ஸோ லோகேஶபாத³ப்ரப⁴வநக²பு⁴வாம் தூ³ரது³ர்வாரமார-

வ்யாமுக்தவ்யாபிபா³ணாவரணஜவநிகாப்⁴ராந்திமுத்பாத³யந்த்ய: ।
ஸங்க்லேஶாநீகநாஶஸ்பு²டபிஶுநமஹாகேதுஸங்கா⁴தகல்பா-
ஸ்த்ரைலோக்யாஶக்யஶக்தித்ரிப⁴வஜயப்³ரு’ஹத்³வைஜயந்த்யோ ஜயந்தி ॥ 14॥
ஸம்யக்ஸம்போ³தி⁴சேத: ஶஶிந இவ ஸமுத்³பா⁴ஸிபா⁴ஸாம் ஸமூஹோ
நிர்த³க்³த⁴க்லேஶபூ⁴திப்ரசய இவ ப்³ரு’ஹந்முக்திமார்கா³நிலாஸ்த: ।
விந்யஸ்தாத³ப்⁴ரஶுப்⁴ரோபலப²லக இவ க்ரூரமாரைரபே⁴த்³ய:
பாயாது³த்ப்ரேக்ஷிதோ வோ நக²ருசிநிகர: பாத³ஜ: பத்³மபாணே: ॥ 15॥
வைலக்ஷ்யேணேக்ஷணீயா:க்ஷணமஸமதம:க்ஷேபத³க்ஷா:க்ஷபாணாம்
நாதே²நாக்ஷுண்ணபக்ஷக்ஷதிநிஜவிபதா³ நிஷ்கலங்காக்ஷயா யே ।
அக்ஷீணாராதிபக்ஷக்ஷபணபடுஜக³த்³ரக்ஷணாக்ஷுண்ணதீ³க்ஷா-
ரக்ஷா ரக்ஷந்து லோகேஶ்வரசரணநகா²ஸ்தேऽக்ஷணக்ஷேபதோ வ: ॥ 16॥
ஸத்ஸம்பத்ஸாத⁴நஸ்ய ப்ரவரகமலப்⁴ரு’த்பாத³து³ர்கா³ஶ்ரயஸ்ய
த்ரைலோக்யஶ்ரீஜிகீ³ஷோர்நக²ருசிநிவஹஸ்யாதுலோऽப்⁴யுச்சயோ வ: ।
மித்ரேணாப்தோத³யேந ஸ்பு²டமநுவலதாலம்பி⁴தாத்யந்தவ்ரு’த்³தே: ⁴
பாயாத் ஸாபாயஸர்வவ்யஸநரிபுமஹாயாநஸம்ஸித்³தி⁴ஹேது: ॥ 17॥
அவ்ரீட³ஶ்சூட³யாऽஸௌ வஹதி பஶுபதி: காமமர்தே⁴ந்து³பூ⁴ஷாம்
ஶௌரே: ஶோபா⁴பி⁴லாஷ: கத²மபி க்ரு’திந: கௌஸ்துபே⁴நாஸ்தமேதி ।
த்³ரு’ஷ்டேऽஸ்மிந் ஸோऽபி மோகோ⁴ மக⁴வமணிமஹாமௌலிரித்யாப்தசித்தை-
ர்யத்காந்த்யாசிந்தி லோகைஶ்சரணநக²க³ண: பத்³மபாணே:ஸ ஜீயாத் ॥ 18॥
ஆராது³ச்சைருத³ஞ்சத்க்ரு’தவிததிரத⁴ஸ்தாரகோ நாரகாணாம் ।
உத்³யந்நீஹாரரோசி: ஶுசிரரிவத³நஶ்யாமதாபாதஹேது: ।
து³ர்விஜ்ஞேயாநுபா⁴வோ நிகி²லஜக³த³திஸ்பஷ்டத்³ரு’ஷ்டிப்ரகாஶ:

பாதா³ம்போ⁴ஜாவலம்பீ³ நக²கிரணசய: பாது வோ பு³த்³த⁴மௌலே: ॥ 19॥
த்³ரு’ஷ்டோ ஹ்ரு’ஷ்டாமரேஶார்சநசதுரவதூ⁴முக்தகர்பூரபாம்ஶு-
ப்ரோத்³பா⁴ஸோ ப⁴க்திபா⁴ரப்ரவணஹரஜடாபூ⁴திவிப்⁴ராந்தபூ⁴மி: ।
பூஜாவிக்ஷிப்தலக்ஷ்மீகரகமலக³லத்கேஶராக்³ராணுரேணு-

ச்சா²ய: பாயாத³பாயாந்நக²கரவிஸர: பத்³மஹஸ்தாங்க்⁴ரிஜோ வ: ॥ 20॥
மேரௌ நிஷ்பீதபீதத்³யுதிரமரகரிஸ்பா²ரஸிந்தூ³ரதூ⁴லீ-

ஶோணஶ்ரீஶாந்தஶூரோ ஹரிதஹரிஹயாஹீநஹாரித்யஹாரீ ।
மீலந்நீலாவபா⁴ஸோ நக²ருசிவிஸர: பத்³மப்⁴ரு’த்பாத³பத்³மாத்³

உத்³யத்³து³க்³தா⁴ப்³தி⁴வ்ரு’த்³தி⁴த்ரஸத³மரவதூ⁴வீக்ஷிதோ ரக்ஷதாத்³ வ: ॥ 21॥
ஶோபா⁴ ஸம்பா⁴வ்யதேऽஸ்மிந் ஹிமகரத⁴வளைர்நாமரைஶ்சாமரைர்வா
ப⁴க்த்யாரம்பே⁴ண ரம்பே⁴ பரிகிரஸி முதா⁴ கிம் நு கர்பூரதூ⁴லீ: ।
கிம் தே புஷ்பை: ப்ரகீர்ணை: ஶசிஶுசிபி⁴ரிதி ஸ்வாமிநா ஸ்வர்பு⁴வாம் வ:

பூஜாயாமப்³ஜபாணேர்நக²ருசிநிவஹ: பாத³ஜோ வர்ணிதோऽவ்யாத் ॥ 22॥
கைலாஸோத்³பா⁴ஸிவிந்த்⁴யே கவலிதப³லிஜித்காயகாலிம்நி காலீ-

லீலாலாவண்யலேபே விஹதஹரிதிமஶ்வேதபூஷாஶ்வரஶ்மௌ ।
லோகேஶாங்க்⁴ரேர்நகா²நாமுருகரநிகரே கிம் மயேதீவ ஶீர்ணம்
ஶீதாம்ஶோ: பாது பூஜாசதுரஸுரஜநாகீர்ணகுண்ட³ச்ச²லாத்³ வ: ॥ 23॥
பாதா:³ பாதோ³த்³ப⁴வாநாமதிவிததிப்⁴ரு’தாம் பு³த்³த⁴மௌலேர்நகா²நாம்
பாரே ஸம்ஸாரயாத:³பதிக³மநமஹாஸேதுப³ந்தா⁴யமாநா: ।
உத்³யத்³து³ர்வாரது:³கா²நலஶமநமஹாபுண்யஸம்பா⁴ரவாரி-
ஸ்வச்ச²ந்தா³ச்ச²ச்ச²டாபா⁴ ஜ²டிதி விக⁴டநம் குர்வதாம் வோ ப⁴வஸ்ய ॥ 24॥
காலீகாந்தேந்து³காந்தே: பரிப⁴வவித்⁴ரு’திர்பூ⁴ரிகைலாஸபூ⁴ப்⁴ரு’த்³-
பா⁴ஸாம் ஹாஸாவகீ³திர்ஹதிரபி ஹிமவத்³கௌ³ரதாகௌ³ரவஸ்ய ।
க்ஷீராகூபாரபூரப்லுதிரபி ககுபா⁴ம் நாகநாகீ³யத³ந்த-
ச்சே²த³ச்சா²யாக்ஷதிர்வோ நக²ருசிவிததி: பாது லோகேஶ்வராங்க்⁴ர்யோ: ॥ 25॥
யத்பூஜாபாரிஜாதே வலிதமலிகுலம் மீலதி ஶ்ரீஸரோஜே
ஸேவாஸக்த:ஸ்வயம்பூ⁴ர்முகுலிதநலிநாத்³ து:³ஸ்தி²தோ யத்ர தஸ்தௌ² ।
யேநாஶ்யாமா தி³நஶ்ரீ: ஶமிதஸுரவதூ⁴க்லாந்திதோ³ஷா நிஶாऽபூ⁴த்
பாதோ³ऽஸௌ பத்³மபாணேர்நக²விது⁴விலஸச்சந்த்³ரிக: பாது யுஷ்மாந் ॥ 26॥
காந்தோ விப்⁴ராந்தகாந்தாமரயுவதிஜநைரர்சிதோ த்³ரு’ஷ்டிபாதை:
ஶுப்⁴ரம் விப்⁴ராண்ம்ரு’ணாலீநிகரமிவ நகோ²த்³யோதநோத்³பூ⁴தஶோப: ⁴ ।
காமீவாநல்பகாமப்ரஸரபரவஶாநேகசர்யாப்ரவ்ரு’த்த:
பாதோ³ வ: பத்³மபாணேரவது ஸுரபுரீசந்த³நாமந்த³சர்ச: ॥ 27॥
ஆநந்தா³மந்த³பா⁴ரோல்லஸத³மரகரை: பாரிஜாதே விகீர்ணே
காலீய: காலகூடோத்கடபடல இவ ப்ரோல்லஸத்³ப்⁴ரு’ங்க³ஸார்தே² ।
ஶ்ரேயோ வ:ஶ்ரீர்வித⁴த்தாமலமமலநக²த்³யோதது³க்³தா⁴ப்³தி⁴மத்⁴யாத்³
உத்³யந்தீ பத்³மபாணேஶ்சரணஸரஸிஜஸ்யாச்யுதப்ரீதிஹேதோ: ॥ 28॥

வாஞ்சா²விச்சி²த்திகே²தோ³ச்ச²லத³நலஶிகா²சே²த³கச்சோ²ச்ச்²ர்யோ வ:

பத்³மச்சா²யாநுகாரச்ச²லிதமது⁴கராச்சா²த³நாச்சா²தி³தஶ்ரீ: ।
ஸ்வச்ச²ந்தா³நச்ச²மூர்ச²ச்சு²சிநக²கிரணோச்சூ²நகு³ச்சை²ரதுச்சோ²
தே³யாத் பாதோ³ऽப்³ஜகாந்திச்சு²ரிதகரரூசோऽச்சி²ந்நமிச்சா²மக்ரு’ச்ச்²ராத் ॥ 29॥
உத்³பூ⁴தோத்³பா⁴ஸிசக்ரத்³யுதிரமலநகை²ரத்³விதீயோதி³தஶ்ரீ-

ர்பி³ப்⁴ராணோ லக்ஷணாநாம் க³ணமதுலகு³ணாக³ண்யபுண்யோபநீதம் ।
நி:ஶேஷத்³வீபதீ³பப்ரப⁴வத³திமஹத்³வைப⁴வோ பு³த்³த⁴மௌலே:

பாயாத் பாதோ³ நமஸ்யத்³பு⁴வநபதிஶிரஶ்சக்ரவர்தீ சிரம் வ: ॥ 30॥
கீர்ணைராகாஶக³ங்கா³கநககமலிநீகுட்³மலை: கோ கு³ணோऽஸ்மிந்
கிம் கீ³தைர்கீ³தமேவ ஸ்பு²டஸரஸிரூஹப்⁴ராந்திப்⁴ரு’ங்கா³வலீபி: ⁴ ।
ஶக்யம் மாணிக்யதா³ம்நாமிஹ ரூசிரநகே² ஶோபி⁴தும் நேத்யவாதீ³த்³
யத்பூஜாயாம் ஸுரேஶ:ஸ ஜயதி சரணோ வாரிஜவ்யக்³ரபாணே: ॥ 31॥
யோ நாத²ஸ்யைவ நாஸீத³பி க²லு ஸுக³தே: காரணம் ஜந்மபா⁴ஜாம்
யஸ்மிந் பத்³மாபி⁴லாஷீ ந மது⁴பநிவஹ: பக்ஷபாதீ ஜநோऽபி ।
யேநோர்வீ நாதிகு³ர்வீ நதிமதிகு³ருணா லம்பி⁴தாபி த்ரிலோகீ
லோகம் பாத:³ஸ பாயாத் ஸுக³தஶஶத⁴ரத்³யோதவித்³யோதமௌலே: ॥ 32॥
யோऽலீநாம் பாநதா³நாத³க்ரு’த த்⁴ரு’தமுத³ம் ஸம்ஹதிம் ஸேவகாநாம்
யஸ்மிந்நாலம் விஹீநம் ந க²லு ஹரிததாத்யந்தஶோபோ⁴பதா⁴நம் ।
தே³யாத்³வோ லௌகநாதி²ஶ்சிரமமரஶிர:ஶாயிரேணூத்கரோऽஸௌ
ஶ்ரேய:ஶ்ரீவாஸபூ⁴மிர்நக²கிரணஹஸத்கேஶர: பாத³பத்³ம: ॥ 33॥
தே³ஹத்³ரோஹாவஹோக்³ராஹிதஹதிவிஹிதோ தே³ஹிநாம் ஹேதிரீஹா-
ஸித்³தே⁴ராஹூதிராஹோ ஹ்ரு’திரதிமஹதோ ப்³ரு’ம்ஹதாம்ஹோமஹிம்ந: ।
க்லேஶவ்யூஹாஹிதேஹாஹுதிவிஹிதப்³ரு’ஹத்³த்³ரோஹிது:³கா²க்³நிதா³ஹ-

வ்யாபோஹா வாஹிநீ ஸ்தாத்³வஹுவிஹிதஹிதா பத்³மஹஸ்தாஙக்⁴ரிபா⁴வ: ॥ 34॥
பு³த்³தா⁴லங்காரமௌலேரவிகலகமலப்⁴ராந்திப்⁴ரு’த்³ப்⁴ரு’ங்க³மாலா
வாசாலா நிர்விசாரா ரசயது சரணோத்ஸர்பிணீ ஸம்பத³ம் வ: ।
ஸத்த்வத்ராணைககார்யா ஸ்தி²ரதரஸுசிராவஸ்தி²திஸ்தா²பநார்த²ம்
விந்யஸ்தா ஶ‍்ரு’ங்க²லேவ ப்ரசுரகருணயா ஸ்தூ²லகாலாயஸஸ்ய ॥ 35॥
ராஜீவாந்த:பலாஶாவலிருசிரம்ரு’து³ர்வஜ்ரஸாரோ விஸாரோ
க்ருத்⁴யத்³வைரிப்ரமுக்தப்ரஹரணநிவஹஸ்யோத்³ப⁴வத்³ப⁴ங்க³பூ⁴மி: ।

ரக்தோ ராகோ³பஶாந்தேரதிஶயப³லவத்காரணம் தாரணாயாம்
ஸம்ஸாராம்போ⁴நிதே⁴ர்வ:ஸுக³தஶஶிப்⁴ரு’தோऽபாஸ்தகே²தோ³ऽஸ்து பாத:³ ॥ 36॥
ஜம்பா⁴ரேர்ஜ்ரு’ம்பி⁴தாம்போ⁴ருஹருசிரசயே சாபலேநாப்யலீநா
நாலம் லோலாபி லோலா ஹரகரவிஹிதாநந்த³குந்தோ³த்கரேऽபி ।
ப்⁴ராஜிஷ்ணௌ விஷ்ணுகீர்ணே பரிமலிநி புர: பாரிஜாதேऽப்யஜாத-
ப்ரீதிர்யத்ராலிமாலா ரமதி ஜிநப்⁴ரு’த: ஸோऽஙக்⁴ரிபத்³மோऽவதாத்³ வ: ॥ 37॥
பூ⁴யாது³த்³பூ⁴தபூ⁴ரித்³யுதிநிவஹலஸத்கேஶரோத்³பா⁴ஸுரோ வோ
ரக்தச்சா²யாநுவித்³தோ⁴ந்முக²நக²த³ஶநோத்³பா⁴ஸிகாந்த்யா கரால: ।
த்ரஸ்யத்³து³ர்வ்ரு’த்தவைரித்³விபதரலசலல்லோசநாலோகநீயோ
லோகேஶஸ்யாஙக்⁴ரிஸிம்ஹ: கமலப⁴வஜடாரண்யஶாயீ ஶிவாய ॥ 38॥
அச்சீ²யாநப்யநச்சோ²லகு⁴ரபி ந லகு⁴ர்லங்க⁴நே தி³ங்முகா²நாம்
த்ரைலோக்யாநந்த³நோऽபி ப்ரப³லபரபுரவ்யாபிஸந்தாபஹேது: ।
லாவண்யாலேபலிப்தோऽப்யதிஶயமது⁴ரோ வைது⁴ராதே⁴ர்நிரோத்³தா⁴
பாதோ³த்³த்³யோத: க்ரியாத்³ வோ ஜிநரூசிவிகஸந்மாலிகாஶேக²ரஸ்ய ॥ 39॥
ராஜீவை ராஜராஜோ ஹரிரபி ஹரிதைர்ஹாரிபி: ⁴ பாரிஜாதை:
குந்தை:³ஸாநந்த³மிந்து³ர்ப³ஹுவஸுவிஸரைர்வாஸவோ பா⁴ஸமாநை: ।
ப்ரீத: பாஶீ பலாஶைரிதி விபு³த⁴ஜந: ப்ராஜ்யபூஜாவிஶேஷம்
யத்ராநுப்ராஸகாவ்யாயிதமதத ஸ வ: பாது பாதோ³ऽப்³ஜபாணே: ॥ 40॥
பா⁴நுர்பா⁴ஸாம் விகாஶே நுதிமக்ரு’த நகே²ஷூந்முகோ² நாகநாத:²
ஶர்வ: ஶாகா²க்³ரபர்வண்யவிசலநயநோऽப்யந்தக: ப்ராந்தகாந்தௌ ।
யஸ்யாஸாமாந்யஶோபா⁴விஷயமதிஶயம் த்³ரஷ்டுமாஸீத³நீஶோ
நி:ஶேஷம் தி³வ்யலோக:ஸ ஜயதி சரணோ பு³த்³த⁴பி³ம்பா³ங்கமௌலே: ॥ 41॥
ஸம்யக்ஸம்பு³த்³த⁴பா⁴நுஸ்பு²டவிகடஜடாபுஞ்ஜகுஞ்ஜோருமூர்தே:
ஸம்ஸாராம்போ⁴தி⁴மஜ்ஜத்³கு³ருதரஜநதாமேதி³நீஸ்தம்ப⁴நஸ்ய ।
பூ⁴யாத்³ ப⁴த்³ராய பாத:³ கமலத⁴ரகி³ரே: ஸேவித:ஸித்³த⁴ஸார்தை:²
பர்யந்தோத்³வாந்தகாந்திஸ்ரவத³ருணமஹாதா⁴துமந்நிர்ஜ²ரோ வ: ॥ 42॥
ஸம்ஸாராத்⁴வப்ரப³ந்த⁴ஶ்ரமஸகலஜக³த்க்லாந்திஸம்ஶாந்திஹேது-

ச்சா²யஸ்யேச்சா²ப²லஸ்ய ஸ்பு²டநக²குஸுமோத்³பா⁴ஸிஶாகா²ப்⁴ரு’தோ வ: ।
லோகேஶாஙக்⁴ரித்³ருமஸ்ய ப்ரணதஸுரஜநைர்மௌலிமாலாலவாலே
மூலே ஸம்பாதி³தோऽவ்யாந்மணிகலஶப்⁴ரு’த:ஸ்வச்ச²தா⁴மாம்பு³ஸேக: ॥ 43॥

ஸம்மூலக்லேஶஜாலப்ரப³லரிபுப³லோந்மூலநஸ்தூ²லலாபா⁴-
ல்லப்³தோ⁴ல்லாஸோ விலாஸீ ப³லவிஜயிலஸந்மௌலிலீலாலயோ வ: ।
பாத³ பாயாத³துல்யாமலகமலப்⁴ரு’தோऽலீகபு²ல்லாப்³ஜலோப⁴-
வ்யாலோலாநல்பலாபோல்லஸத³லிபடலால்லுப்தஸங்கீ³திலோல: ॥ 44॥
த்ரைலோக்யைஶ்வர்யலக்ஷ்மீசபலகரிவதூ⁴ஸம்யமாலாநத³ண்ட:³

கஷ்டக்லேஶாஹித³ஷ்டஸ்க²லத³கி²லஜக³த்பாலநே த³க்ஷதர்க்ஷ: ।
து³ர்வாராந்த:ப்ரவேஶாக்ரு’ஶநரகபுரே த்³வாரகா³டா⁴ர்க³லோ வோ
பூ⁴த்யை லோகேஶபாதோ³ ப⁴வஜலதி⁴ஸமுல்லங்க⁴நைகப்லவோऽஸ்து ॥ 45॥
இதி பாது³காதே³ஶநா வ்ரு’த்தோ ந்ரு’த்தப்ரகார:ஸபதி³விக⁴டிதா வாத்³யவித்³யாநவத்³யா
நோ கீ³தம் நாவகீ³தம் க்ரு’தரஸரசநைர்நைவ பா⁴வைரபா⁴வி ।
இத்யந்த:ஸ்மேரஶாக்ரே ஸத³ஸி ந ஶகிதா யத்ர பூஜாப்ஸரோபி:⁴
கர்தும் பா⁴வாதுராபி: ⁴ ஸ ஜயதி ஜநிதாத்ரு’ப்திரூப:ஸரோஜீ ॥ 46॥
உத்³தா³மஸ்தா²மவாமக்ரமவிஷமமிலந்மாரமாநப்ரமாதீ²
மத்⁴யாது³ந்மாதி²மோஹோத்³க³மமமிதமஹோமௌலிராயாமபீ⁴மம் ।
ஶ்ரீமந்நி:ஸீமபூ⁴மாஸமமஹிமமஹாகாமதா⁴மாதிபூ⁴மௌ
ஸத்த்வப்ரேமப்ரகாமப்ரதி²தம்ரு’து³மநா நிர்விராமாஶ்ரயோ வ: ॥ 47॥
ஸாரப்ராகாரகோ⁴ராவரணநிவரணோ ப³ந்த⁴நக்ரூரதூ³ர-
ஸ்பா²ராவாராதிரௌத்³ரே நரகநக³ரிகாகாரதா⁴ரிண்யரீணாம் ।
காராகா³ரோத³ரே ய:ஸ்மரணஶரணதாம் காரணாகாதராணாம்
யாத:ஸத்காரகாரீ கு³ருதரகருண: பாது லோகேஶ்வரோ வ: ॥ 48॥
கல்பாந்தோல்லாஸிஹேலாசலத³நிலசலோல்லோலகல்லோலமாலா-
வாசாலே நக்ரஜாலாகுலகலிலஜலே வாரிதா⁴வுல்லலந்த: ।
ஆலம்பே³ யஸ்ய நீலோத்பலவிமலமஹாகுட்டிமாலீநலீலாம்
ஆலீயந்தே லதீ⁴ய:ஸ ஜக³தி கமலீ பாலநாயால மஸ்து ॥ 49॥
தூ⁴மௌகோ⁴ப³ந்த⁴ப³ந்தீ⁴க்ரு’தவிது⁴ரவிது⁴ப்³ரத்⁴நநிர்ப³ந்த⁴தா⁴மா
நீரோதோ⁴த்³பே⁴த³பா³தா⁴பு³த⁴விபு³த⁴வதூ⁴தீ⁴ரதோத்³தா⁴ரது⁴ர்ய: ।
யந்நாமாதீ⁴திதா⁴ராத⁴ரவித்⁴ரு’திக்ரு’தாமேதி தூ⁴மத்⁴வஜோऽபி
ப்ரத்⁴வம்ஸம் ஸாது⁴ தே⁴யாந்நிரவதி⁴ ஸ விதி⁴ம் பு³த்³த⁴தா⁴ரோ த்⁴ரு’தேர்வ: ॥ 50॥
க்ரோதா⁴து³த்க்ஷிப்தகாலாயுத⁴கரநிகர: க்ரூரஸூத்காரகாரீ

தா³நக்லித்³யத்கபோலாகுலமது⁴பகுலாகாண்ட³காலோருகாய: ।
க்ராந்தோ யந்நாமகஷ்டாங்குஶஹதிக்ரு’பண: காதரேண கரீந்த்³ரோ
லோகேஶ:ஸ ப்ரகாமோபகரணகருண: காமக்ரு’த்யம் க்ரியாத்³ வ: ॥ 51॥
ஸூத்காரிஶ்வாஸபோஷாக்ரு’ஶவிஷவமது²ப்லோஷிரோஷாஶ்ரயாஶா
த³ம்ஶாஶாத³ர்ஶிதாஸ்யா ப்⁴ரு’ஶததஶிரஸோ நாஶநே த³ந்த³ஶூகா: ।
யந்நாமாஶீவிஷேஶத்³விஷி விஶதி விஷாம் தீ⁴ஷு நஶ்யந்த்யநீஶா
லோகேஶ: ஸோऽஸ்து விஶ்வஶ்ரயத³திவிஷமக்லேஶராஶே: ஶமாய ॥ 52॥
க³ந்தோ⁴த்³கா³ரோருக³ர்வக்³ரஹணக³ஜக³ணக்³ராஸகீ³தோக்³ரவேக:³
ஸாவேகோ³த³க்³ரகா³மீ க³லக³ஹநகு³ஹாகா³ட⁴க³ம்பீ⁴ரக³ர்ஜ: ।
யோகை³ர்யுக்³யோபயோகா³நக³மி ம்ரு’க³பதிர்யத்³க³ணோத்³கீ³தியோகா³த்³
து³ர்யோக³ம் வ:ஸ யோகீ³ஸ்த²க³யது ஸுக³தாஸங்கி³துங்கோ³த்தமாங்க:³ ॥ 53॥
பூ⁴யோऽபாயாநுமேய:க்ஷதத³யஹ்ரு’த³யோ பீ⁴விதா⁴யீ விஹாய
ஸ்தே²யாந் ஶைலோபமேய: ஶ்ரயத³லிக³வயச்சா²யகாயோ நிகாய: ।
ஸத்³யோகோ³பாயமாயாமய இவ விலயம் யாதவாந் யாதவீர்யோ
யத்பாத³த்⁴யாயிநேய:ஸ ஸுக³தநிலயோ ஜாயதாம் வோ ஜயாய ॥ 54॥
ஸந்த்ராஸாவாஸபூ⁴மிம் கலிவிஸரஸரத்³யாத³ஸம் பா⁴ஸ்வராஸி-

ப்ராஸப்ரோல்லாஸிப⁴ங்க³ம் ப்ரஸ்ரு’தஸிதலஸத்கேதுஸத்பே²நஹாஸ்யாம் ।
யத்ஸேவாஸாது⁴நாவா த்³விஷத³ஸமஸமித்ஸாரஸேநாஸ்ரவந்தீம்
ஸோத்ஸாஹா:ஸஞ்சரந்தே ஸுக²மஸுக²மஸௌ ஸம்ஹ்ரியாத்³வ:ஸரோஜீ ॥ 55॥
பூ⁴ப்⁴ரு’த்ஸம்பா⁴ரபே⁴த³ப்ரபு⁴கரவிப⁴வோ பூ⁴ரிபூ⁴போ⁴க³பீ⁴மம்
பி³ப்⁴ராணஶ்சித்ரபா⁴நும் ப⁴வத³திப⁴ரபீ⁴ஸம்ப்⁴ரமோத்³ப்⁴ராந்திபூ⁴த: ।
த³ம்போ⁴லிர்பீ⁴திபா⁴ஜாமப⁴வத³பி⁴பதந்நாஶுநாபா⁴வபூ⁴மி-

ர்ப⁴க்தேர்யஸ்ய ப்ரபா⁴வாத் ஸ ப⁴வது ப⁴வபி⁴த்³வோ ப்⁴ரு’தாம்போ⁴ஜஶோபீ⁴ ॥ 56॥
ஆபா³தா⁴தூ⁴ததை⁴ர்யஶ்ச்யுதிவிதி⁴ஸவிதோ⁴ து³ர்வித⁴க்ரோத⁴வேதோ⁴
பா³தா⁴து:³ஸாத⁴ரோதோ⁴த்³து⁴ரப³ஹுவிவித⁴வ்யாதி⁴ஸம்பா³த⁴தே³ஹ: ।
யஸ்ய த்⁴யாநாவதா⁴நாத³தி⁴கத்⁴ரு’திஸுதா⁴தா⁴நஸந்தா⁴ரிதாஸு-
ர்தீ⁴மாந்நாதே⁴ர்விதே⁴யோ தி⁴யமவது ஸ வோ போ³த⁴யே பு³த்³த⁴மூர்தா⁴ ॥ 57॥
ஆராதா³ஹூதியாத்ரு’க்ஷிதிபதிரதுலாராதிஶாதிப்ரதாப-
ப்ரோத்³கீ³திர்த³ண்ட³நீதிப்ரதி²தபித்ரு’பதிக்²யாதிஜித்³த³ண்ட³நீதி: ।
யத்பாதா³தீ⁴திஶக்தே:குபிதமதிரதிப்ரீதிமாயாதி பூ⁴தே-

ர்வ்யாகா⁴தோத்³பூ⁴திஹேதுர்ஜிநவ்ரு’ஷவஸதி:ஸம்ஹ்ரியாத்³ வ:ஸ பீ⁴திம் ॥ 58॥
ப்³ரஹ்மா ஜிஹ்மாயிதோऽபூ⁴த³கு³ருரபி கு³ரு: க²ண்டி³தாக²ண்ட³லோக்தி-
ர்விஷ்ணுஸ்தூஷ்ணீமத்⁴ரு’ஷ்டோ வசநவிரசநே வீதக³ர்வோऽபி ஶர்வ: ।
துஷ்டாஸ்துஷ்டூஷவோऽபி ஸ்பு²டமிதி விபு³தா⁴ நோ பு³தா⁴ யத்³கு³ணோக்தௌ
ஸ ஶ்ரீமாநப்³ஜபாணிர்ஜயதி ஜிநமநோகோ³சராந்தர்கு³ணௌக: ⁴ ॥ 59॥
தா⁴த்ரா சித்ரம் சரித்ரம் ஸுரரிபுரிபுணா ஸத்ரிநேத்ரேண நேத்ரே
கோ³த்ராமித்ரேண கோ³த்ரம் க³திரபி கு³ருணா ராத்ரிபேணாபி கா³த்ரம் ।
மைத்ரம் மித்ரேண புத்ரீயிதஸகலஜக³த்ப்ரேம புத்ரேண சாத்ரே-
ர்யத்ரேத³ம் ஸ்தோத்ரபாத்ரம் ஸ்துதமவது ஸ வோऽமாத்ரஸத்தோऽப்³ஜபாணி: ॥ 60॥
யஸ்மிந் ப்³ரஹ்மா ப³ஹுத்வம் ப³ஹுப³ஹுமதவாநாநநாநாம் நிஜாநாம்
ஸ்கந்தோ³ऽப்யாநந்த³க³ர்ப⁴ம் நுதிஷு நதிக்ரு’தௌ நாக³நாதோ²ऽபி மூர்த்⁴ந: ।
ஶக்ர: ஶ்லாக்⁴யாமநைஷீந்நயநத³ஶஶதாம் யம் விலோக்ய த்ரிலோகீ-
லோகேஶோ நிர்விராமாநதிநயநரதிஸ்தோத்ரபாத்ரம் ஸ பாயாத் ॥ 61॥
கே²தீ³ கே² தீ³ப்தரஶ்மி: கில விப²லமஸாவத்⁴வநீநோத்⁴வநீநோ
லோகாலோகார்த²மாஸ்தே நநு கமலப்⁴ரு’தோ தீ³ப்ததாப: ப்ரதாப: ।
தீ⁴ரைர்தீ⁴ரைரகாரி ஸ்துதிரிதி விஹிதோல்லாஸபா⁴ஸாம் ஸபா⁴ஸாம்
யஸ்யார்யஸ்யாஸ்து தஸ்மாஜ்ஜக³தி க்ரு’தரிபுக்ஷிப்ரஸாத:³ ப்ரஸாத:³ ॥ 62॥
ந்யஸ்தா யஸ்மிந்நமஸ்யே நதிரபி நிதராமுந்நதி: புண்யதா⁴ம்நாம்
நி:ஸாமாந்யைகமாந்யேऽபசிதிரூபசிதிர்பூ⁴யஸீ ப⁴க்திபா⁴ஜாம் ।
த்⁴யாநஸ்தா²நஸ்ய யஸ்ய ஸ்ம்ரு’திரபி ஸஹஸா விஸ்ம்ரு’திர்பூ⁴தபீ⁴தே:
ஸோऽநந்தாசிந்த்யலோகே விஹிதஹிதபதோ² லோகநாதோ²ऽவதாத்³வ: ॥ 63॥
த³ம்போ⁴ த³ம்போ⁴லிரைந்த்³ர: க்வசித³க்ரு’த ஸுராராதிஶாதோऽதிஶாதோ
ஹாரீ ஹாரீரணாஸௌ ப³லவதி விப²லாபீ⁴ஷு ராஜீஷு ராஜீ ।
சக்ரே சக்ரேண நார்த²ம் ஹரிரிதி ஜநதா நூநமாஹேதி ஹேதி-
வ்யாஸவ்யாஸக்திமுக்தாந் ஜயதி ரிபுஜநோல்லாஸரோஜீ ஸரோஜீ ॥ 64॥
லோகாதோதம் த³தா⁴ந:ஸுக²மபி ஜக³தாம் தீவ்ரது:³கே²ந து:³கீ²
நித்யம் நித்யாநுரக்தோऽப்யஶரணக்ரு’பணப்ராணப்⁴ரு’த்³யோக³யுக்த: ।
த்ரைலோக்யஸ்யைகநாதோ²ऽப்யஸமருசிஜநாராத⁴நாப³ந்து⁴ரோ ய:
ஸோऽவ்யாத் ஸம்பு³த்³த⁴மௌலிர்விஹிதவிஸத்³ரு’ஶாசிந்த்யசர்யஶ்சிரம் வ: ॥ 65॥

நிர்விச்சே²த³த்ரிலோகீநிஹிதநிருபமஸ்நேஹயோகா³நுயோகா³ந்
நிர்வாணோ ந ப்ரகம்ப்யோ ப³லவத³லகு⁴பி⁴ஸ்தீர்தி²கோந்மத்தவாதை: ।
ஜீயால்லோகேஶதீ³ப:ஸ பு⁴வநப⁴வநோத்³பூ⁴தமோஹாந்த⁴கார-
த்⁴வம்ஸோऽவித்⁴வம்ஸதா⁴மா பரஹிதகரணோத்³யோக³ஸம்வ்ரு’த்தவர்த்தி: ॥ 66॥
க்வாஸௌ ஸர்வத்ர மைத்ரீ க்வ விஷமப³ஹலக்லேஶவித்³வேஷிதா³ஹ:

க்வ ப்ரௌடா⁴ முக்திஶக்தி: க்வ ச த்³ரு’ட⁴கருணாபாஶநிஷ்பந்த³ப³ந்த:⁴ ।
க்வோபேக்ஷாபக்ஷபாத: க்வபரஹிதக்ரு’திவ்யக்³ரதா தத்³விசித்ரம்
சித்ரம் ராஜீவபாணேஶ்சரிதமதிஜக³ஜ்ஜாயதாம் ஜ்யோதிஜித்³வ: ॥ 67॥
ஸர்வாக்³ர:ஸர்வரூபப்ரத²நப்ரு’து²நய:ஸர்வதா³ஸர்வநாத:²
ஸர்வேஷாம் ஸர்வதா² யோ விநயவிதி⁴மஹாஸர்வகு³ர்வர்த²ஸித்³த்⁴யை ।
ஸர்வை:ஸாதோதக³ர்வைர்கு³ருமஹிமகு³ணை: க²ர்வயந் ஸர்வக³ர்வாந்
ஸர்வ:ஸர்வப்ரதோ³ வ:ஸப²லயது ரூசீ:ஸர்வவிந்மௌலிருர்வீ: ॥ 68॥
ஈஶ:ஸ்வாமீ ப்ரஜாநாம் பதிரமரகு³ருர்லோகபாலோ மஹேந்த்³ரோ
பா⁴ஸ்வாந் த³த்தாரித³ண்ட:³ பரஜயப³லிஜித்³ வித்ததோ³ஜைத்ரபாஶ: ।
இத்யந்தர்ஹாஸக³ர்ப⁴ம் ப⁴ணதி பரிஜநேऽந்வர்த²நாம்நாம் நிஜாநாம்
பாத்ரே யத்ராநுலஜ்ஜைர்நதமமரக³ணைரப்³ஜபாணி:ஸ ஜீயாத் ॥ 69॥
வர்யார்யாணாம் வரேண்யோ வரபரவிது⁴ரோத்ஸாரணா ஸம்வரோ வோ
து³ர்வாரை:ஸாரமாரைரமிதகரத⁴ரோ து³ர்த⁴ரோ வைரிவீரை: ।
வீரோ வீராரிவாரீ ப்ரசுரதரவரோதா³ரஸம்பா⁴ரவாரி-
ஸ்பா²ராஸாரோருதா⁴ராவிஸரவிதரணாதீ⁴ரதா⁴ராத⁴ர:ஸ்யாத் ॥ 70॥
நித்யோத்³யுக்தேऽதிஶக்தே ப்ரப⁴வதி நலிநோத்³பா⁴ஸி ஹஸ்தே ஸமஸ்தோ
நாதீ²ஸம்ஸாரயாத:³பதிபத²பத²கோ லோக இத்யாகலய்ய ।
யஸ்மிந் விந்யஸ்ய பா⁴ரம் லகு⁴ரலகு⁴க்ரு’போ விஶ்வதீ³பம் ப்ரபேதே³
பு³த்³தோ⁴ऽவந்த்⁴யப்ரதிஜ்ஞாக்ரு’தத்⁴ரு’திவித்⁴ரு’திர்நிர்வ்ரு’திம் ஸோऽவதாத்³வ: ॥
71॥
உச்சைரூடோ⁴ க³ரீயாந் ஸுக³த இவ ஜக³த்கார்யஸம்பா⁴ரபா⁴ரோ
ந்யஸ்தா ஹஸ்தே ப்ரஶஸ்தா நிஜ இவ கமலாலங்க்ரு’திர்ப⁴க்திபா⁴ஜாம் ।
நிர்வாணம் நாரகாக்³நேர்நிசய இவ சிரம் ப்ராபித:ஸத்த்வஸார்த:²
தீவ்ரக்லேஶப்ரப³ந்தோ⁴ ஜந இவ ஶமிதோ யேந பாயாத் ஸ யுஷ்மாந் ॥ 72॥
யோ நாநாநந்தரூபப்ரகடநபடிமக்²யாதமாயோऽப்யமாய:

ஸம்ஶாந்தாஶேஷபீ⁴ரப்யதிகருணதயா காதராசாரகாரீ ।
வீதக்ரோதோ⁴ऽபி து³ஷ்டாஶயத³மநபு³த⁴க்ரோத⁴நித்யாநுப³ந்த: ⁴
ஸம்பு³த்³தோ⁴த்³பா⁴ஸிமௌலி:ஸ ஜயதி மஹதாம் சிந்தநீயோऽப்யசிந்த்ய: ॥ 73॥
த⁴த்தே நைவோத்தமாங்க³ம் பரமபிது வபுர்யோऽமிதாபா⁴பி⁴ராமம்
ஸந்நாலம் நாரவிந்த³ம் கு³ருப⁴யவிது⁴ரா வைரிஸேநாபி யஸ்ய ।
யேநாப³த்³தா⁴ ஜடா நோ ஜக³த³ஹிதஹதிவ்யாப்ரு’தேநாபி கக்ஷா
த³க்ஷோऽஸௌ ரக்ஷதாத்³வ:குபிதயமமுகா²லோகநால்லோகநாத:² ॥ 74॥
ஶேஷாஶங்கீ சகம்பே ப⁴வஸலிலநிதி: ⁴ க்லேஶஸார்தை:² ப்ரலீநம்
விஶ்ராந்தம் போ³தி⁴ஸத்த்வைர்முநிரபி ஶுஶுபே⁴ ஶ்லாக்⁴யநிர்வாணலீல: ।
யஸ்மிந்நாப³த்³த⁴கக்ஷே ப்ரஸரதி பரிதோऽஶேஷஸத்த்வார்த²கார்ய-
வ்யாயாமே ஸ ப்ரகாமம் ஶமயது ஸுக³தாவாஸமௌலிர்மலம் வ: ॥ 75॥
இதி ப⁴க³வத்³வர்ணநா ।
ப்ரத்யூஹவ்யூஹபா³தா⁴விக⁴டநவிஷமே மாநஸஸ்யாப்யபூ⁴மௌ
கர்மண்யேகாந்தஶர்மச்சி²தி³ ஜக³த³ஹிதோச்சி²த்தயே பத்³மபாணி: ।
நிக்⁴ந: க்ரீதோऽத² பீ⁴தோ ப³லவதி³வ யயா நிர்விகாரோ நியுக்த:
ஸா நாத²ஸ்யாதிகு³ர்வீ ப்ரபு⁴ரவது க்ரு’பா நிஷ்க்ரு’பாத³ந்தகாத்³வ: ॥ 76॥
பூ⁴மிர்நைவாபி⁴பூ⁴தேர்ம்ரு’து³தரமபி யல்லோகதா⁴தூநநந்தாந்
அத்யந்தாவீர்யவீர்யம் யுக³பத³பி ப்⁴ரு’ஶம் பா⁴ஸயம்ஸ்த்ராஸஶாந்த்யை ।
க²த்³யோதோத்³யோதலேஶாநுக்ரு’திவிலிஸிதாஶேஷதேஜஸ்விதேஜ-

ஸ்தேஜோ லோகேஶ்வரம் வோ ஹரது ஹ்ரு’தி³ ப⁴வத்³பூ⁴ரிமோஹாந்த⁴காரம் ॥ 77॥
நி:ஶேஷாகாஶதா⁴துர்ஜந இவ ஜநிதாபூரிதாஶ:ஸமந்தாத்
ப்ராரப்³த: ⁴ ஸர்வபா⁴ஸாமிவ நிரதிஶயாபாயராஶேர்விலோப: ।
ஸார்த⁴ம் ஸாந்த்³ராந்த⁴காரை: ஶமமக³மி மஹாந்ரு’த்³தி⁴மாந்மாநிமாரோ
யேநோத்³பா⁴ஸ:ஸ பூ⁴யாத் ஸரஸிரூஹப்⁴ரு’தோ பூ⁴தயே ஜாயதாம் வ: ॥ 78॥
ஈஶோऽந்யத்³யோதநாஶோ ப³லபி⁴தி³தரபா⁴து:³ஶமத்⁴வாந்தராஶே:

ஸத்த்வத்³ரோஹாஶயாநாமநுபமதபநோ யோऽச்யுதஶ்சித்ரபா⁴நு: ।
நாநாநந்தாசலாதி³வ்யவஹிதவிஷயோத்³பா⁴ஸநே ஶக்திதா⁴ரீ
லோகேஶோத்³பா⁴ஸ ஏகோப்யமரக³ணநிபோ⁴ பீ⁴பி⁴தே³ வ:ஸ பூ⁴யாத் ॥ 79॥
ஸம்பந்நாஶேஷஸத்த்வப்ரசுரஜலசரேச்சா²ஸுக²ம் யத்ர தூ³ரம்
து³ர்லங்க⁴யே யாந்த்யத⁴ஸ்தாத்³ கி³ரய இவ ஜநாநர்த²து³ஸ்தீர்த்²யஸார்தா:² ।

து³ர்வாரோऽஸௌ ஸமந்தாத் ப்ரு’து²ப⁴வபு⁴வநாபா⁴வஸம்ரம்ப⁴ஜ்ரு’ம்பீ⁴
பீ⁴தா³வாக்³நிப்ரஶாந்த்யை கரகமலவிபா⁴ம்போ⁴நிதி⁴ர்ஜ்ரு’ம்ப⁴தாத்³வ: ॥ 80॥
நிர்வாணோ நாரகாக்³நி: கிமிதி யதி³ விநேயேஷு த⁴ர்மாம்ரு’தௌகோ⁴-
ராஶிர்ப³த்³தோ⁴ ஜடாநாம் யதி³ க³திரஹித: கிம் ஸமஹோ ரிபூணாம் ।
மர்தா⁴கா³ரே க³ரீயாந் யதி³ வஸதி ஜிநோ ப³ந்து⁴ரா கிம் த்ரிலோகீ
நாத²ஸ்யேத்த²ம் விசித்ரா வ்யவஹ்ரு’திரஹிதம் ஹந்து வோ லோகப³ந்தோ: ⁴ ॥ 81॥
மூர்ச்ச²த்யேகாபி ஸத்த்வாஶயவஶவிஹிதாகாரபே⁴தா³பி⁴ராமா
து³ர்பே⁴தா³பூ⁴தகல்பா சலத³சலமஹாரம்ப⁴த³ம்போ⁴லிகோடி: ।
லௌகேஶீ ஸந்மநீஷாகுமுத³ஶஶிருசிஸ்தீர்தி²காநர்த²கோடி-
த்⁴வாந்தாந்தர்தா⁴நபா⁴நுர்ப⁴வது ப⁴வபி⁴தே³ தே³ஶநா ஶாஸநீ வ: ॥ 82॥
து³ர்வாதோ³ந்மாத³நாதி³ப்ரசுரமத³கணாதா³க்ஷபாதா³தி³வாதி³-
ப்ரோத்³யந்நாநாவிவாதா³ஸ்பத³மத³ஸத³ஸாம் ஸாபவாதோ³ விவாத:³ ।
உத்ஸாத:³ஸப்ரமாதோ³ந்மத³ஜநவிபதா³ம் கோவிதா³நாம் ப்ரஸாதோ³
பா⁴வாநுத்பாத³வாதோ³ ஜயதி ஜிநவபு: பாத³ஸம்பாத³மௌலே: ॥ 83॥
த்ரஸ்தவ்யஸ்தாரிஶஸ்த்ரம் த்ரயி ஜக³தி சகாஸ்தி ஸ்துதோ யத்³க³ப⁴ஸ்தி-
ஸ்தோமோ விஸ்தீர்ணதோயம் மருநிலயஸதா³ம் விஸ்தரத்⁴வஸ்ததாப:
ஸ ஸ்தாத³ஸ்தாஹிதாஸ்த்ரோ ப³லிவலிகுலிஶ: பத்³மஹஸ்தஸ்ய ஹஸ்தோ -

ऽநாபாஸ்த்யை: வம் ஸமஸ்தத்ரிபு⁴வநவிகஸத்ஸாத்⁴வஸாபாஸ்திஶஸ்த: ॥ 84॥
ஸம்வர்தோத்³வ்ரு’த்தவாதவ்யதிகரவிஷயோத்துங்க³ஶைலத்³ருமாலீ-

நிர்மூலோந்மூலநாய ப்ரபு⁴ரரிகரிணாம் ஶாதிதாநல்பத³ர்ப: ।
ப⁴த்³ரோ லோகேஶ்வரஸ்ய ப்ரணயிமது⁴கராகர்ஷதா³நௌக⁴வர்ஷீ
ஹஸ்தஸ்தம்பே³ரமோ வோ ப⁴வரிபுநக³ரீப⁴ஞ்ஜநாயாலமஸ்து ॥ 85॥
ஸத்கோஷம் ஸந்நிதா⁴நம் க⁴நருசிஜிநதாவாஞ்சி²தாச்சே²த³ஸித்³தௌ⁴
யத்³யாதம் ஶாதகோடிமநுக்ரு’திமஹிதத்ராஸிஸத்பத்ரகோடி ।
ஸம்யக்ஸம்போ³தி⁴லக்ஷ்மீக்ரு’தவஸதிகு³ணஶ்லாக⁴யைவாவிமுக்தம்
முக்தேஸ்தத்காரணம் வ: கரகமலமலம் லோகநாத²ஸ்ய பூ⁴யாத் ॥ 86॥
ஶஶ்வத்³வர்தி⁴ஷ்ணுத்ரு’ஷ்ணாவிகலக³லத³ரீவிஹ்வலப்ரேதராஶே-

ராஹ்லாதோ³த்பாதி³ஸத்யம் கமலமதி⁴வஸத்³போ³தி⁴லக்ஷ்மீகமப்³ஜம் ।
ஸத்பத்³மம் பூ⁴திவாஞ்ச்சா²விநிஹிதமநஸாம் ஸாது⁴ஸேவாபத³ம் யத்
தல்லோகேஶஸ்ய யுஷ்மாந் படுருசிபடலீராஜிராஜீவமவ்யாத் ॥ 87॥

நாநாது:³க²ப்ரதாநாம் தநுகிரணக⁴நோத்தாபநக்லேஶபா⁴நு-

ம்லாநம் தீ³நாநநம் யஜ்ஜநமநுஜநயத்யாதபத்ரோபமாநம் ।
க்³லாநிம் மா கா³த³ஹீநம் தத³கி²லபு⁴வநாந்யூநபா⁴நூத்³விதாநம்
லீநம் லோகேஶபாணௌ நலிநமமலிநம் ம்லாநிமேநோ நயேத்³வ: ॥ 88॥
ஸ்தா²ம்ந:ஸ்தா²நம் மஹிம்நோ மஹது³த³யபத³ம் தா⁴மதா⁴ம்நாம் ப்ரதி²ம்ந-
ஸ்த்ராஸாவாஸோ ரிபூணாம் து³ரபி⁴ப⁴வப⁴வாத்³பீ⁴பி⁴தோ³த்³பூ⁴திபூ⁴மி: ।
காந்தம் ஶோபா⁴நிஶாந்தம் வஸதிரதிஜக³த்³வீர்யவிஸ்தாரிராஶே-

ர்லோகேஶஸ்யாஸ்து பா³ஹுர்ப³ஹுஜக³த³ஹிதோச்சே²த³நாசண்ட³த³ண்ட:³ ॥ 89॥
யல்லாவண்யாம்ரு’தௌக⁴ம் க்ஷரத³பி ஜநிதாதங்கமேவாஹிதாநாம்
த்ரு’ப்திம் நைவ ப்ரயச்ச²த்யத² புநரதநுப்ரீணநம் லோசநாநாம் ।
ஶோபா⁴கா³ரம் விஶோபீ⁴க்ரு’தஸகலஜக³த்³பூ⁴ஷணம் பூ⁴ஷணாநாம்
தத்³பு⁴யாதே³கசீரம் ஸுக²மஸுக²நுதே³ பா⁴ஸ்வத³ம்போ⁴ஜிநோ வ: ॥ 90॥
ம்லாநம் ரூபாபி⁴மாநைர்ஜக³தி ஸப²லதாம் லோசநை: புண்யபா⁴ஜாம்
யாதம் கா⁴தம் து த்ரு’ஷ்ணாததிதரலதரைர்யத்ர லாவண்யஸிந்தௌ⁴ ।
மந்யேऽஸங்க்²யை: ஶஶாங்கப்ரப்⁴ரு’திபி⁴ரதுலம் காந்திமத்³பி: ⁴ க்ரு’தம் ஸ்யாத்³
ஏகம் யத்³யாஸ்யமஸ்யாப்யதிஜயி ஜயதாம் தந்முக²ம் பத்³மபாணே: ॥ 91॥
யஸ்மிந் வித்³வேஷபா⁴ஜாமவிரதவிலஸத்காந்திதோயௌக⁴மேகை: ⁴
ஸம்வ்ரு’த்தம் தா³ஹதா³யி ஸ்பு²டதரமஸக்ரு’த்³து³ர்தி³நம் தே³ஹிநாம் து ।
தௌ⁴தா த்⁴வஸ்தாநுப³ந்தா⁴ ப³ஹுலமலமஷீபங்கலேபப்ரப³ந்தா: ⁴
தத்³பு³த்³தா⁴கா³ரமூர்த்³தா⁴முக²மதிஸுக²த³ம் ஸ்தாத்³விசித்ரக்ரியம் வம் ॥ 92॥
இஷ்டாப்³ஜாக்லிஷ்டபாணே:ஸ்பு²டவிகடகுடீகுட்டிமாந்தோபவிஷ்ட-

ஸ்பஷ்டஶ்லிஷ்டாமிதாப⁴த்³யுதிபடுபடலாபாடலாபா⁴படிம்ந: ।
ஶோபா⁴விஷ்டைரத்³ரு’ஷ்டோபரிக⁴நக⁴டநஸ்யோத்கடாடோபப³ந்த: ⁴
கூடஸ்யாவ்யாஜ்ஜடாநாம் கடுரகடஸுஹ்ரு’த்ஸங்கடாத்கங்கடோ வ: ॥ 93॥
அத்யந்தாஹ்லாத³ஹேதோரவிரதவிஸ்த்ரு’தஸ்யாமிதாப⁴ப்ரபா⁴ம்ப:⁴
ஸம்பா⁴ரஸ்யைவ ஸேகாந் நிரதிஶயம்ரு’ஜாஸுந்த³ரோ லப்³த⁴வ்ரு’த்³தி: ⁴ ।
உத்³தா³மாமோதி³தி³வ்யாத்³பு⁴தகுஸுமசயைரர்சிதஶ்சிந்திதார்த²-
ப்ராப்தே:ஸம்பத்தயே ஸ்தாந்நலிநத⁴ரஜடாகல்பவல்லீசயோ வ: ॥ 94॥
யாஸாம் ப³த்³தோ⁴ விமுக்திம் க³மயதி நியதாமுஜ்ஜி²தாந்யாதி⁴வாஸோ

நி:ஸாமாந்யாம் விபூ⁴ஷாம் ஜநயதி வபுஷா யாஸு நாதோ²ऽமிதாப: ⁴ ।
ஸர்வாமோத³ச்சி²தோ³ யா நிருபமவஹலாமோத³லிப்தாகி²லாஶா
லௌகேஶ்யோऽவஶ்யலப்⁴யாம் ம்ரு’திமதிவிகடாஸ்தா ஜடா வோ ஹரந்து ॥ 95॥
ஸங்கா⁴தோ நோ ஜடாநாமகி²லஜநமநோப³ந்த⁴நே பாஶராஶி-
ர்லாவண்யம் நாபி து:³கா²நலவிகலஜக³ஜ்ஜீவநீயோऽம்ரு’தௌக:⁴ ।
நாம்போ⁴ஜம் து³ஷ்டத³ம்யாந்தகதுரக³கஶாக்லேஶதோ³ஷாதிமோஷ:

ப்ரத்யாஶா போஷஸித்³தி⁴ம் தி³ஶது ஜிநஶஶிஶ்லேஷிகேஶ: ஶ்ரியோ வ: ॥ 96॥
உத்³தா³மாபிங்க³தேஜ:ப்ரஸரவிரசிதாஶேஷதி³க்³தா³ஹமோஹ-

த்ரஸ்தாத்ராணாத்ரிலோகீகவலநரப⁴ஸோல்லாஸிகாலாக்³நிகல்பம் ।
த³ஷ்டௌஷ்ட²ம் து³ஷ்டத்³ரு’ஷ்டிஜ்வலிதமநுஹயக்³ரீவமாப³த்³த⁴லக்ஷ்ம்யா
ஜாதா லோகேஶ்வரீ வ:க்ஷணமதுலக்ரு’பாகாதரா த்³ரு’ஷ்டிரவ்யாத் ॥ 97॥
லோபம் லோக: ப்ரயாதி ஸ்பு²டமகி²லமஹாபூ⁴ப்⁴ரு’தாமத்³ய தூர்ணம்
சூர்ணீபா⁴வோ த⁴ராணாமபி ஜலநித⁴ய: ஶோஷமாயாந்த்யநந்தா: ।
இத்த²ம் யஸ்யாந்தகோபப்⁴ருகுடிப⁴ரப⁴வத்³ப⁴ங்க³பீ⁴மால்லலாடா-
ந்நிர்யாந்தீம் வீக்ஷ்ய தே³வீமதுலபு⁴ஜப³லைஸ்த்ரஸ்தமப்³ஜீ ஸ ஜீயாத் ॥ 98॥
ஸ்துத்யை:ஸ்துத்யா கு³ரூணாமபி ஜக³தி கு³ருர்வந்தி³தா வந்த³நீயை-
ர்மூர்தேவாநல்பகல்பார்ஜிதஸகலஜக³த்த்ராணநிர்வ்யாஜஶக்தி: ।
லோகஸ்யார்திச்சி²தா³யை:ஸ்வயமதுலக்ரு’பைவாப்³ஜிநோ நிர்க³தா ஸ்தாத்
தாரா ஸம்ஸாரகாரோத³ரகு³ருவிலஸத்காரணாஹாரிணீ வ: ॥ 99॥
கீ³ர்வாணக்³ராமகீ³தோ கு³ருக³ணநகு³ணோ கீ³ஷ்பதேரக்³ரகா³பி⁴-
ர்க்³ராஹ்யோநுத்³கா³ட⁴வர்க³ஸ்பு²டக³திக³ஹநோ ஹம்ஸகா³ம்யுக்³ரகா³பி: ⁴ ।
க³ம்பீ⁴ரோத்³கா³ரிணீபி⁴ர்நிக³தி³தக³ரிமாகே³யபூகா³ல்பபா⁴க:³
ஸம்யக்³க³ம்ய:ஸமக்³ரோऽவது ஸுக³தகி³ராமப்³ஜிநோ வோ கு³ணௌக: ⁴ ॥ 100॥
கவிரபி ஜந்மநி ஜந்மநி ப⁴க்தஶ்சரணேऽவலோகிதேஶ்வரஸ்ய ।
ப்ரக்ரு’திஶரணகோ³த்தரதீ:⁴ பரஹிதகு³ருகார்யகார்ய:ஸ்யாம் ॥ 101॥
இதி மஹாக்ஷபடலிகஶ்ரீவஜ்ரத³த்தகவிவிரசிதம் ஶ்ரீலோகேஶ்வரஶதகம் ஸம்பூர்ணம்
॥

